
BOMH NA HERH AHCUN 
Thihnak tiang a chuak khomi harnak na ton ahcun 000 ah chawn 

Na inn kha a rawh tuk i bomh na herh ahcun 132 500 ah SES chawn hna. 

SES in manlo mibawmtupawl (volunteers) nih a ran khawhchung in an 
in rat hnawh lai. A herhdeuhnak ah kal an hauh hmasa caah lungsautein 
hngak hna.

A RAWKMI THIANH 
•  Na innpawng kha thianh hram i thawk- thinghnah, thingngepawl 

le hmunthurpawl kha ti, mei le gas tahnak meterpawl le telephone 
hri tehna he aa hlatnak ah pong hna

•  Na thinghnahpawl hlonhnak kong le ngandamnak caah a ttha lomi sivai, 
asbestos aa telmi in sermi hau tehna hlonhnak caah na sang i a ummi 
cozah (local government) kha chawn hna 

STATE CHUNGAH LAAKHRUAK 
HARNAK A TONGMI A BAWMTU 
BU (STATE EMERGENCY SERVICE)
FESA State Emergency Service (SES) manlo mibawmtupawl nih thlichia tilet 
thawhcaan le a dang mahtein a cangmi harnak (bianaah lihin, ramlak mei) 
tehna toncaan ah Nitlak Australia i khua a sami harnak a tongmipawl kha 
bomhnak a pek hna. 

SES manlo mibawmtupawl nih a tanglei ning hin mi an bomh: 

•  Na inn le rianttuannak chikhatca remhpiak. Caan saupi tiang nguh dingin 
remh ding cu nangmah rian a si. Na insurance company kha chawn

•  Thingkung a tlumi tehna thianh piak 

•  A taangmi le hmapumi khamh le bomh 

•  Tilian nih a khuh khawhnak hmunpawl ah thatse tun chiah piak 

•  Minungpawl umnak hmunhma khuar piak 

Thlichia le tilian thawhcaan caah tthatein aa ralringmi caah cun 
mah bantuk bomhnak kha an herh tuk lo. Mahcaahcun SES manlo 
mibawmtupawl nih minungpawl kha thlichia le tilian nih nunnak le 
innpawl a hrawh khawhlonak hnga zeitindah iralrin ding a si timi an 
cawnpiak hna. Mah mibawmtupawl cu ttuanman peklo buin khuasiklak, 
ruahsurlak, thlitulak le ttihnunnak hmun ah an caan pek in harnak a 
tongmi mi tampi bawmtu an si.

Thlichia le tilian fahtuk lioah bomhnak a herhmi mi tamtuk an um 
khawh caah a herhnak deuhah bomhnak pek hmasa an si. SES 
manlo mibawmtupawl kha a ran khawhchung in rat an izuam lai. 

Mah ca i aa ttialmipawl hi Nitlak Australia Meithat le Mikhamhtu Zung – 
Fire and Emergency Services Authority (FESA) nih mipi himnak caah manlo 
in a pekmi a si. A chung i a ummipawl hi a hmaan i zumhawktlak a si 
tiah mah ca chuahlio ahcun ruahmi a si. Asinatein bochanawktlak a sile a 
hmantaktak le taklo cu FESA nih aamahakhanglo i mahning in zulh ruang 
ah harnak tonsual le a baumi le hralhsualmi a umsual zongah ttuanvo a 
laalo. Mah ca hi mipi theihternak caah chuahmi a si i zei ka tuahlai timi 
cu a reltu nih a mahtein a hlat i a cawnding a si.              April thla 2010

LAAKHRUAK HARNAK TONCAAN CHONHNAK 
PHONE NAMBARPAWL 

Government of Western Australia
Fire & Emergency Services Authority

Palek, Meithattu, Mizaw Phor Mawttaw 
(thihnak tiang a chuahter khotu harnak toncaan ah) 000

State chung ah laakhruak harnak a tongmi a bawmtu bu (SES) 132 500

Western Power 131 351

Horizon Power 132 351

Water Corporation 131 375

Alinta gas laakhruak harnak toncaan le a rawhtik chonhnak  131 352

TAMDEUH THEIH NA DUH AHCUN
FESA website www.fesa.gov.au 

Nikhua Hlattu Zung, Thlichia le Tilian Kong Ralrinpeknak  1300 659 213

Nikhua le Thlichia, Tilian Kong Chimchungnak  www.bom.gov.au

Lam Umtuning Kong (Main Roads WA) 138 138

FESA website ah ruahnak peknak le theihding dangpawl kha Chin, 

Dinka, Farsi, Vietnamese, Mandarin, Arabic, Indonesian, Somali, Swahili, 

French, Cantonese, Amharic, Nuer, Karen, Dari, Kirundi le Sudanese Arabic 

holhpawl zongin aa ttial. 

www.fesa.wa.gov.au ah kan leng

Chin



A herhtukmi catlappawl kha 
chinhkhawhmi bawm chungah 

Dahmei 

Rianttuannak kuthrawlh 
Khawnden tikah iconghhramhnak siibawm

Kenkhawhmi radio 

Ngakchia dinding cawhnuk 
Battery kenret 

A rawkkholomi rawl 

Ti a khaangmi bawm 

THLICHIA LE TILIAN THAWHCAAN 
(STORM SEASON) 
Nitlak Australia Thlanglei a cheu hrawng cu kum fatin May thla le October 
thla karah ruah fakpiin sur, thli fakpiin hran, teektlak, rialtlak, tilianh le 
thlichia hraan a tong tawn. Mahlawng siloin a lumdeuh caan zongah thlichia 
le tilian a tho kho i kum khat chung tthatein itimhtuah kha a biapi.

THLICHIA LE TILIAN CU ZEIDAH A SI?
Vawlei pawng i thlilum le a daammi pawl kha vancung ah a rengtuk in an 
kai i a feklomi vawlei tuamtu thli (atmosphere) he an i ton tikah thlichia le 
tilian a chuak kho.

ZEIRUANGAHDAH THLICHIA LE TILIAN 
CAAH ITIMHTUAH A HAUH?
Thli fakpiin hran, tilian, ttektlak, rial le thlichia hna nihkhan inn, mawttaw le 
pawngkamthilpawl an hrawh khawh lawng siloin minung khawndennak le 
nunnak tiang an laak khawh. 
Thlichia le tilian nih inn a hrawhnak cu a tangleipawl ruang ahhin a si bik:
 - inn cungcih aa hnin le a rawh ruangah 
 -  thingkung le a ttengngepawl nih a tlak hnawh ruangah
 -  dithla ti luannak le a tang luannak tidongpawl an pih ruangah 
Timhciatein umnak nihkhan himnak le innrawhnak kha a relter deuh.

ZEITINDAH NAA TIMH LAI 
Thlichia le tilian thawhcaan ah na chungle le na inn himtein an um 
khawhnak hnga itimhtuah kha nangmah rian a si. Thlichia le tilian nih 
a tlunhhnawhdeuhnak hmun ah a ummi nihcun a hleiin March le May 
thla karah na inn a chung he a leng he himtein an um khawhnak lai naa 
timhtuah ding a si. A tanglei thilpawl zulhnak nihhin a rawkmi thil a tlawm 
ter deuh lai:

•  Na inncungcih le dithla ti luannak kha a rawkmi le aa longmi tehna an 
um le umlo zoh

•  Dithla ti luannak le a tang luannak tidong kha thinghnah le hmunthur nih 
an phihnak hnga lo thanh piak 

•  Na inn he aa neihmi thingngetehna kha tanpiak hna law lekttrik hri he aa 
neihtukmi thingkungtehna kha hau ding ah a thiammi kenttrekttha hlang 

•  Na dum, kudawng asiloah varanda tehna kha thianh law a rawkmipawl 
kha hlonh hna

•  Laakhruak harnak toncaan ah hmanding thil (emergency kit) kha itim 
law kenkhawhmi radio, dahmei, battery kenret, khawnden tikah i 
conghhramhnak siibawm (fi rst aid kit) le laakhruak harnak toncaan ah 
chungkhar tuahding (family emergency plan) kha tthatein ngei 

•  Na chungle kha thlichia le tilian nih a chuahter khawhmi thil an lung a 
fi an khawhnak hnga tthatein chim hna 

•  Laakhruak harnak na ton sualah zeidah na tuah lai timi timhtuahnak kha 
tthatein i ngei. Bianaah inn ti nih a khuh sualah khuaikaa na kal/um lai 
tibantuk. Na innzuat saram zeitindah na tuah lai timi le gas, 

mei le ti zeitindah na phih lai tibantuk (Tamdeuh theih na duh ahcun 
FESA website ah zoh)

•  Laakhruak harnak toncaan ah chonh ding phone nambarpawl kha a 
langhnak ah taar 

•  Na inn ca le a chung thilri caah insurance tthatein chia 

NIKHUA KONG RALRINPEKNAK 
A tanglei thilpawl ngeih le zohnak nih a hnubik thlichia le tilian ralrinnak 
thawngpaang le ruahnak an pek lai:

•  radio ngeih le TV, internet zoh 

•  FESA website www.fesa.wa.gov.au cungah 

•  nikhua Zohtu Zung, Bureau of Meteorology’s website: 
www.bom.gov.au – asiloah an Nikhua le Tilian Kong Ralrinpeknak 
nambar 1300 659 213 ah chawn hna 

THLICHIA LE TILIAN A THO KHO TI A 
SI AHCUN 
•  Hmunthur le thli nih a choih khawhmi thilri asiloah aa longmi vialte kha 

tthatein fi m hna. Mahhnapawl kha thlitu faakpiin a hraan ahcun a choih 
khawh hna i thihnak tiang hmanh an chuahpi khawh

•  Aa longmi thilpawl kha tlakrawh rawnmi nakin thatse rawnmi 
palasattik in khuh hna. Zeicahtiah thli faakpiin a hraan ahcun a 
choih khawhmi an si

•  Laakhruak harnak toncaan ah hmanding thil kha a tlin le tlinlo 
tthatein zoh

•  Na innzuat saram kha a himnak teah chia hna 

•  Na mawttawpawl kha a cungcih ummi tangah chia hna 

•  Lamhlat na um ahcun na chungkhat le hawile kha chawn hna law 
na inn himnak ding kha tuah ter hna 

•  Innsaknak tehna ah rianttuanmi nih aa longmi le thli nih a choih 
khawhmi  thilri tehna kha tthatein an fi m ding a si 

•  Tilawng ngeipawl nih an lawngpawl kha fektein 
an hren dinghna a si

• Ramlak a riakmi nih a dang riahnak hmunhma an kawl a hau

THLICHIA LE TILIAN THAWH LIOAH 
•  Na innkazaar le thlalangawngzaar tehna kha khar dih law 

thlalangawngpawl he aahlatnak ah um 

•  A leng na um lio asiahcun thingkung, lekttrik tung, thiar tung/tlang, 
luti luannak, tiva le tivate tehna he aa hlatnak ah hmunhma khuar 

•  Tilawng naa cit lio, ti naa lio lio le surfi ng tehna na tuah lio asiahcun 
ti leng ah chuak 

•  Teek a tIak sual ahcun lekttrik thilripawl kha phoih hna law na inn 
telephone kha hmang hlah 

•  Ti a lianh sualahcun palasattik asilole chantlingkhuh chung ah thatse 
rawng law ti kha kham 

•  Mawttaw na mongh lio asiahcun a hleiin iralring khun:

-  duhsahtein mawng, na mei vaang law na pawng 
mawttawpawl kha neihtuk hna hlah 

-  Na hmuh khawh lo ahcun lamkam ah dir law ttihnunnak 
langhtertu mei (hazard light) kha vaang 

- A thuh le sining na theihlonak tichung ah mawng hlah 

THLICHIA LE TILIAN A DIHIN 
•  Na inn le a dang a rawkmi cazin kha tuak 

•  Na hawile le na innpa kha bomhnak an herh le herh lo hal hna 

•  Ngakchiapawl kha luti luannak, tiva, tivate, le tiluannak pawng ah 
umter hna hlah 

•  Lekttrik tung a tlumi pawng ah um hlah. Lekttrik kha a raa kho rih i ttih 
anung timi kha theih lengmang ding a si 

•  Thingkung a tlumi le inn a rawkmi pawng tehna ah iralring 

•  Mawttaw na mongh ahcun duhsahtein mawng law a dang mawttawpawl 
hekhan a hlatnawn in um. Cun ti a lianhnak hmun ah iralring fawn 

• Lam kha ti nih a khuh i a thuhsaan na theihlonak hmun le tihrah na 
theihlonak hmun ah mawttaw mawng hlah 

•  Lungtekep phahmi lam kha hrial. Zeicahtiah nawncek nih lam kha 
a naalter khawh i na mawttaw zong a taang kho 

Bawhte, tar le 
mitlamtlinglo caah 

a hleiin an eimi rawl 
le sii zong ken 

a hau lai 

LAAKHRUAK HARNAK TONCAAN AH HMANDING THILRI 


